
YAZAR : FERİDE  ASGHARNİYA (çalqı dergisi)

 ÖTEN YÜZİLLİKDE GÜNEY AZERBAYCAN MUSİQİSİNİN DURUMUNA AYİD

Musiqi mədəniyəti İranın bütün bölgələrində,ellərin bir-birinin bağlantısyla yaxından ilgili olubdur.İranda olan qonşu ellərin, yerli nəğmələrin varlı toplusu,yüz illər bundan öncə formalaşıb və o zamanlardan anımlanır.

Anonim ya şifahi musiqi mədəniyəti, ellərin keçmişdə olan kültürəl kimliyini, bir-birilə bağli, geniş şəkildə göstərir.bununla belə uzun illərdir ki bu ölkədə yerli musiqi sənəti başga sənətlərlə yanaşı bir çox nədənlərə görə gərəkdiyi qədər inkişaf  etməmişdir.

Azərbaycan bölgəsinin nə qədər varlı və zəngin musiqisi olsada, hər zamanki kimi,coğrafiyayi,siyasi və inamsal düşüncələrdən asılı olaraq ,durumu ayrıntılı olubdur.

Kültürəl baxımdan bu ölkədə folkulor musiqimiz yetərincə dəyərləndirilməyib, və heç zaman hakimiyətlər tərəfindən kütlənin içində olan bu varlıq önəmsənilməyibdir, ancaq şifahi şəkildə doğal olaraq ,xalqin öz içində, sınırlı şəkildə yaşayıbdır.

Uzun illərdən bəri quzey Az.nin  musiqi  durumu, həm coğrafiyayi baxımdan və həm xalqın köklu varlığıyla ,və qonşu  xalqların etgisilə , musiqi sənəti olduqca güclu olubdur. O üzdəndə muğam janrı istər xan ,bəylərin məclislərində, istərsə xalqin öz içindədə olduqca inkişaf edibdir .ancaq Az.nın güney bölgələrinə gəlincə yenə coğrafiyai durumu və hakim olan dini şərayit və hakimiyətlərin verdiyi mədəniyətdən asılı olaraq ,bu sənətin genişlənməsi get-gedə azalıbdır.

Az. musiqisinin janrılarından təkcə aşıq janrı hər zaman özünü ayaqda saxlaya bilibdir.

Muğamlar isə ,sadəcə mərsiyələrdə və nohələrdə özünü yaşadıbdır, o üzdəndə bu tayın xalq musiqisi tapdanılmaqla, zaman-zaman fars musiqisi yerini alıbdır.

Məşrutiyət devrimindən öncə dinsəl və xurafı düşüncələrə görə həç bir müğəni və ya xod çalğıçının toplomda çalıb çalışma hqqı olmayıbdır, niyə ki çalğı həram və çalğıcı mürtəd tanınırdı,bu üzdən bir çox musiqiçilər, öz sənətlərini yaşatmaq və həyatların sürdürmək ücün,devlət saraylarında ifaçılıq edərdilər.Bu musiqiçilərdən,Әbulhəsən İqbalazər,Cəvadağa Monşihuzur,Hoseinquli Bəycəxani, və baş……. .ad çəkmək olar (bu musiqiçilər hər zaman

fars musiqisinin qulluğunda olmuşlar).

Məşrutiyət dönəmindən sonra, uzun illər ötəsində olan mubarizələr sonucunda, İranda özəlliklədə Az.da, siyasi dəyişiklər öz etgisini toplomda göstərirdi,bu dəyişikliklər, sənət və incə sənət dünyasına yansırdı, və milli düşüncələr xalqın icində oyanırdı. Bu oyanışın etgisin musiqi sənətindədə görmək olurdu. baxmıyaraq ki  bütün geridə qalmış ölkələr kimi İrndada hə şəy,o bölümdən incəsənət  çalışmaları belə, paytaxtda (Tehranda) toplanmışdı.

Bununla belə yenədə güney Az. kültürəl baxımdan özəlliklə qonşu quzeyin  etgisi və istrateji durumu hassas olduğu içün durumu İranın başqa bölgələrindən ayrıntılı olubdur.

Yenədə yerli musiqidən söz etdiyimizdə Az. xalqının varlığını tərənnüm edən bu sənət,

nəqədər xalqin içində özəl yəri olsada üzüntilə ,fars ya xod irani musiqisi geniş şəkildə

yerini almış durumdaydı     .

Təkcə aşıqlar, bu adsız,sansız müğənnilər , bütün toy və törənlərdə, söz və mahnılarıyla, məclis kəçirmələrilə, el içində, nə qədər bacarıqlı olduqlarını göstərib, necə deyərlr, sazdan süzülən şirin melodiləri, ürəkdən çıxıb ürəklərə yerləşirdi.

Yüzdən artıq aşıq havaları əski cağlardan bəri yaranıb, gəlişmə prosəsini dolaşıb, bu günə                               çatıbdır.o üzdəndə tarix boyu bu tayda,ulu xlqımızın istəklərini tərənnüm eden aşıq sənətinin özəl yeri olubdur.

1300 (1921)-ci illərdə, İranda Riza şah  hukumətinin tərəfindən hər bir sahədə yeni dəgyişikliklər yarandı .öncə büs-bütün farslaşmış İranı yaratmaq içün ,fars kültürünü, İranda yaşayan çeşitli xalqlara yükləmək oldu. bu siyasət, öncə məktəblərdən başladı və onun etgisi başqa sahələrədə yansıdı, eini zamanda, İranı Avropalaşdırmağa çalışan Riza şah, xalqıların folkulorundada böyük bir batqı yaratdı.özelliklə xalq musiqisi gərcək yerini itirib , köksüz səviyədə Avropa musiqisi yamsılanırdı.

Qeyd etməliyəm ki həmin illərdə Әmir ləşgər Təhmasebinin valiliyində Təbrizdə bir para önəmli işlərdə görüldü,onlardan biri də milət bağının yaranması və Әrk talarının(şir o xorşid) tikilməsidi ,bu taların acılışı 1306 (1927)-cı ildəydi, bu amfi tiyatroda dəvamlı tiatır və konsertlər ifa olunurdu, “ özəliklə 1320(1941)-ci illərdə” .

1313(1934)-cü il Təbrizdə sel faciəsindən sonra həmin talarda “Üzzari və İqbalazər” birlikdə seldən xasar görmüş ayilələrin xeyrinə  konsərtləri olmuşdur.həmin tarixlərdə gülüstan bağında Әrməni musiqicilərin də Təbrizdə dəvamlı konsertləri olurdu.1318(1939)-ci illərdə “Məhəmməd Hüseyn Üzzarı”nın əməkdaşlığıyla yeni bir kiçik orkestra yarandı, bu orkestırada tar və Avrupa alətlərindən viyolon və piyano iylə demək olar ki, fars ya xod irani musiqi gülüsatan bağında ifa olunurdu.

Az. musiqisi isə bu tarixlərdə sınırlı şəkildə,daha çox otaydan gələn sənətci mahcirlərin

içində yaşırdı.niyəki birçox mahacirlərin gətirdikləri  dəyərli ərməğan ,quzey Az.nın dəyərli elmi musiqisidi.baxmıyaraq ki, 1320(1941)- ci ilədək yetərli , ifaçılıq imkanları olmamışdır.

1320(1941)-ci illərdə,ikinci dünya savaşında,rusların Az.na girməsilə,başqa bir olumlu (müsbət)və olumsuz (mənfi) dəyişiklər üz verdi  .Rusiya və İran arasında  kültürəl bir anlaşma bağlandı ,və  “voks.V.O.K.S” ,( əncüməne rəvabete fərhəngiye,İran və Şorəvi ) adlı kültürəl bir mərkəz quruldu,. Bu anlaşma nədənilə, bir çox sənətçi otaydan dəvət olundu, Təbrizin sənətçiləri isə o tayda konsərtlər verdilər. Bu kültürəl anlaşmanin sonucunda ,Təbriz sənətçilərin arasında böyük bir topluluq yarandı. Әrk talarında çeşitli konsertlər verilib , və önəmli tiytrolar səhnəyə çıxarıldı. demək olar ki bu tarix Təbrizdə tiyatro sənətinin ən güclü zamanı olubdur.

1321(1942)-ci ildə ,Bulbul Məmmədov,Hqiqət Rizayeva,Sadığov,Yavər Kələntəri, və bir çox sənətçilər Təbrizdə İqbal Azərlə birlikdə ceşitli  konsertlər veriblər.,ancaq qeyd etməliyəm ki musiqi sənətində uzun ömür sürən İqbal Azər ömrunun sonunadək  irani musiqinin böyük xadimlərindən olmuş, ancaq azma cox Az. muğamlarınında ifaçısı olubdur.

1323(1944)-cü ildə, o tayın başqa önəmli sənətçilərindən, Xan Şuşiniski,Hacıxan Məmmədov,Hafiz Mirza Әliyev,(kamança çalan) Allahyar Cəvanşirov(tar çalan), Təbriz və İranın başqa şəhərlərində konsertləri olmuşdur.

1324(1945)-cü il azər ayında güney Az.nın tarixində önəm daşıyan  bir sira siyasi dəyişiklər üz verdi,demokrat firqəsi tərəfindən Təbrizdə mili hükümət quruldu. demək olar ki bu tarix güney Az.nın kültürəl sahəsində, özəlliklə musiqi sənətində, ən önəmli bir dönəm sayılır. Təbrizdə  incə sənət məktəbi  ilk dəfə bu tarixdə yarandı . bu məktəbdə rəssamlıq, heykəl yonma ,tiyatro və musiqi  elementləri  həyata keçirilirdi.

1325(1946)-ci  il ,Təbrizdə Radiyo istansiyası quruldu, görkəmli bəstəkar,Cahngir Cahangirov, quzey Az.nın  dəyərli  sənətçilərilə,Təbrize gəlib və bu tayın, itib-batan xalq mahnıların köklərini tapıb, yenidən dirçəltməklə bu tayın musiqi varlığına təməli yardım etdi.

Cahangir Cahangirovun ,əməkdaşlığıla, ilk dəfə Təbrizdə, 60 nəfərlik böyük bir kor qurupu və orkestıra yarandı, və “Hacixan Məmmədov” Təbrizə gəldiyində, bu orkestıranı  dirijorluq (rəhbərlik) etdi. beləliklə filarmoni dərnəyi, rəsmi olaraq quruldu.( bu orkestıra gündə 5 saat çaba göstərib hər gecə konsertə hazırlanırdı).

Təbrizin Әrk talarında, bir cox operalar həyata kəeçirildi, o bölümdə,o olmasın bu olsun,(Məşhədi İbad ),Leyli Məcnun,Arşın malalan, və Koroğludan ad çəkmək olar. Bu operaların önəmli ifaçılarından, opera müğənnisi ,Şövkət Məmmədova,Bülbül Məmmədov,

və başqa ifaçılardan Şövkət Әləkbərova,Həqiqət Rizayevanın adını çəkmək olar.

(Təbrizdən aşıq Hüseyn Cavanın da bu operaların orkestrasında önəmli rolü olubdur.). demək

olar ki tarix boyu Az. musiqisi bu bir il sürəsindəki qədər gəniş şəkildə xalq içində sevilib və  yayqınlaşmamışdı. bu gərçə yalniz Təbrizdə deyil güney Az.nın bütün bölgələrində öz etgisini göstərirdi.üzüntüilə bu durum uzun zaman sürməyib, demokrat firqəsi pozulmaqla, budövrə bağlı olan tüm sənət xadimləridə dağıldı.ancaq bu kültürəl devrimin etgisi tüm sıxıntılara rağmən uzun zamanlar xlqın icində yaşayıb və hələdə yaşıyır.

1335(1956)-ci illərə dək Az. musiqi sahəsində önəmli bir gəlişmə Təbriz və başqa şəhərlədə üz verməyib. bu tarixlərdə Az. musiqisi sadəcə məhəlli musiqisi adila, qısa proqramlarda Təbriz vəTehran radiyosundan yayınlanırdı.

1335(1956)-ci ildə,ostad “Şəbaninin” və başqa musiqi sənətcilərin əməkdaşlığyla Təbrizdə musiqi Hünəristanı(teknikom) açıldı. Bu musiqi evində elmi kılasik və sünnəti fars musiqisi eytim verilirdi, yalnız gecə kurslarında ,Az. musiqi alətlərin özəl dərsləri olurdu.

Hünəristanın dəyərli ustadlarından,ustad Şəbani,Әrməğani,Üzzari,Zaven,Aşut Babayan vəAsatur Səfəriyandan ad çəkmək olar .

Musiqi Hünəristanı,23 il Təbrizdə çaba göstərib, bir çox sənətçilər yetişdiribdi, həmin sənətçilər bu an özəl musiqi evlərində (Amuzeşgahe musiqi ) istər Az.ni istərsə klasik və irani musiqisinin ən önəmli ustadlarından sayılırlar.( baxmıyaraq ki 58(1979)-ci il Hünəristanın qapanmasıyla ,Təbrizdə elmi musiqi sahəsində böyük bir batqı yaratdı, bu batqının etgisini illər sürəsində aydınca görmək olar.)

50(1971)-ci ildən 57(1978)-ci ilədək, Təbrizdə bir neçə orkestra “Әli Ağa Dadsetanpur” “Әrməğani”  və Səfəriyanın yardımı ilə ,yarandı. bu orkestıralarda Azəri məhəli musiqisi adıyla ,Ra və Tv, proqramlarında çıxışları olurdu.

Bildiyiniz kimi bu tarixlərdə Az. musiqisi bir çox nədənlərlə,yetəri qədər inkişaf etməyibdir.niyə  ki keçən  rejimin siyasətlərindən biridə  musiqimizi səviyəsiz şəkildə və sadəcə məhəlli musiqisi adıyla ,tanıtdırmaq olubdur.hərşeyə rağmən o zamanın sənərçiləri əllərindən gələni əsirgəməyiblər.

Yeri gəlmişkən bu tarixlərdə Ra.və Tv.da çıxış edən önəmli müğənnilərdən : “Fatma xanım Zərgəripur”, “Məlihə Abadi”, “Cəfər Rəstigar”, “İsa Barbod”,və başqararı….və aşıq “Hüseyn Namvərdən” ad çəkəkilsin. “Fatma xanım Zərgəripur”,gənc yaşlarında, demokrat firqəsi dövrində  yaranan kor qurupunda çalışıb,sonralar ustad “Әrməğani”dən solfej dərsləri alıb ,bir müğənni kimi Təbrizin Ra.Tv.da çıxışları olubdur,ancaq bu müğənni( o zamanın durumundan asılı olaraq, sənəti çox yüksək olmasada ) güney Az.nın birinci qadın sənətçisi kimi dəyərləndirilməlidir.

Fatma xanım, bütün yaşantısıyla bağlı olan sənətini, öz vuqari ilə qoruyub, ömrünün sonunadək Az. musiqisinə təməlli yardım edibdir.( bu arada unutmamalıyıq ki 1340(1961)-ci ildə ostad Şəhriyarın, ağırlama məclisində, ostad Səfəriyanın, Heydər babaya səlam mənzuməsinə segah mayəsində bəslədiyi mahnını birinci dönə ,Fatma xanımın, səsi ilə canlanıbdır.)

Uzun illər Az.n musigisinə əmək vərən sənətçilərdən tar ustadi “Әli ağa Dadsetanpur”0uzun illər Təbriz Ra.Tv. orkestırasının dirijoru (rəhbəri) olubdur. Mahir tar çalan inqilabdan sonra orta yaşlarında ağır bir duruma düşən acınacaqlı həyatı sona yətdibdir.onun rolu Az. musiqisində unudulmazdır.

Asatur Səfəriyanın, Әrməni olduğuna rağmən  söylədiyi kimi sənət həyatında hər zama Az. musiqisinin qulluğunda olmuşdur.

1348(1969)-ci ildə mədəniyət nazirliyi( vezarəte fərhənq və honər)tərəfindən Səfəriyanın dirijorlığyla  yaranan Azəri orkəstıra , 57(1978)-ci illərədək çeşitli konsertlər vermiş və mili törənlərdə çıxışları olmuşdur.ayrıca qeyd etməliyəm ki bu orkestıra aylarca əməyin sonucunda koroğlu operasının overturiyasın səhnəyə hazırlamış,ancaq səhnədə ifa olmasına izni verilməmişdir.bu əsərin Az.na ayid olan tarixi həmasi anlam daşıması,və Az. musiqisini məhəlli çərçivəsindən çıxarıb bilimsəl olaraq dünya səviyəsində mətrəh olunmasının ağırlığını, şah hüküməti çəkəməyib və bu nədənlə ifa olunması  yasaqlanmışdır. (musiqimizin səviyəsiz duruma gəlməsinin böyük nədənlərindən biridə hər zaman bu yasaqlar olubdur.)

“Ustad Səlimi”: Az.nın ən dəyərli bəstəkarı  və tar ustadı ,gənclik illərindən bəri,Tehran Radiyosunda Az.ni orkestırsının dirijoru olub,və 57(1978)-ci ilin  ,Təbrizə gəlib  incə sənət (Fərhəng və Honər) orkestırasında çalışırkən inqilab hadisələrinə rastlaşdı,tüm zorumluklar və çətinliklərə rağmən sənətini dəvam edib,ömrünün sonunadək Təbrizdə qalıbdır.

Ustad Səlimi ,öz musiqi “Amuzeşgahında” bir çox öyrəncilər yetişdirib,və yüzlərcə mahnı bəsləyibdir. “sizə səlam gətirmişəm” və “ayrılıq” mahnısı bir çox ölkələrdə güney Az.nın musiqisinin təmsilçisi olubdır.

1357(1978)-ci il inqilabdan sonra,İran tarixində başqa bir səhifə açıldı.yeni dəyişiklər istər siyasi, istərsə toplumsal və kültürəl baxımdan bütün sahələrdə, özəlliklə sənət sahəsində öz etgisini göstərdi. Bu dəyişmə daha çox musiqi sənətini etgilədi. Öncəliklə Təbrizdə musiqi Hünəristanın qapanmasına, nədən oldu,və bu sahədə çalışmalar yasaqlandı.bu yasaqlar  xalqın içində bir yandan olumsuz( mənfi) etgisi olub, bir yandanda  keçmişə bağlı olan səviyəsiz  musinin  arınmasına nədən oldu,və demək olar ki bu sənət yavaş-yavaş xalqın öz içində coşmağa başladı.unutmamalıyıq ki  inqilabın mübarizə əhval-ruhiyəsilə bağlı,  öncə aşığlarımız sənət alanında öz varlıqlarını göstərdilər,(aşıq Həsənin rolunu o zamanlarda unutmamalıyıq.)

Yeri gəlmişkən yaşantılarını bu sənətə həsr edən çağdaş aşıqlarımızdan da yad edək: görkəmli aşıqlarımızın parlaq ulduzu  aşıq “Qəşəm”  ( 1280-1368),(1901-1989) gərçək anlamda el aşığı olubdur, aşıq “İsa Dəşən” 50 il aşıqlıq etmiş , gərçək bir saz ustadi, sazın dərinliklərinə cuman, incəliklərini olduqca duyan bir aşıq olubdur. 1373(1994)-cü ildə dünyasın dəyişmiş. aşıq “Әziz Şəhnazy” (1374-1308),(1995-1929), 66 yaşlarında  dəyərli həyati sona yetmişdir.bu sənətdə çalışan aşıqlarımızın sayı çoxdur ,üzüntyilə hamısı bu məqaləyə sığması mümkün deyil.

Son 20 ildə güney Az.nın, musiqi tarixində yeni bir səhifə açıldı , özəl musiqi evlərinin (Amuzeşgahe musiqi) yaranması ,yüzlərcə öyrəncinin yetişdirilməsi ,çeşitli orkestıraların ,yapılması, özəlliklə 70(1990)-ci illrdən  indiyə dək, bu sahədə çalışmalar dahada  formalaşıbdır.

Bu tarixlərdə guzey Az.nın ,dəyəri musiqiçilərinin bu tayda konsert vermələri ,və onların etgisi ,hər zamanki kimi,bütün xalqımızın, özəlliklə musiqi sənət sevərlərin içində danılmazdır.

Güney Az.nın musiqi tarixində  bəlirli bir  nədənlərlə heç zaman bu sənət mükəmməl şəkildə, yüksək səviyədə olmayıbdır. bilimsəl baxımdanda musigimizdə ,ən böyük batqını yaradan ,hələdə musiqi akademiyasının olmamasıdır

Keçmişə göz atdığımızda hamımız bilirik ki musiqimizin indiki duruma malik olmasi, hansı çətinliklərdən və çərçivələrdən keçibdir,indiki duyduğumuz musiqilər illər öncə yasaq sayılırdı.bu yasaqlar və çərçivələr sonucunda ,bu sənət düzgün tərifdə olmayıbdır. sonucda yenədə qeyd etməliyəm ki ölkəmizdə, istər bilimsəl, istərsədə kültürə baxımdan, Az.  musiqisnə  heç bir önəm və özən göstərilməyibdir, əksinə yanlış çərçivələr yaranmasıyla, musiqimizi eybəcər şəkilə salıb, üstəlik belə bir musiqinin yapılmasına izin verilibdir. Beləliklə nə tək xalqı öz musiqi mədəniyətindən uzaqlaşdırıb, folkulor musiqimizdədə böyük bir batqı yaradıbdır.üzüntilə  keçmiş dövridən qalan kimliksiz fars musiqisinin qalıqları, yenədə gənclərimizin beyinlərini sağlamaqdadır.

İndiki musiqi durumumuzu araşdırsaq əgər ,bir neçə sorularla qarşılaşırıq:

1-ən yaxın ilətişim ( irtibat ) xalga, Ra və Tv dır ,bu verlişlərdən  yayınlanan musiqi ,xalqın özəlliklə gənclərin istəklərinə nə qədər yanıt verə bilir?

2-səviyəsiz ( mübtəzəl) musiqi nədir ? yabancı (biganə) kanallardan yayınlanan musiqidir ?ya xod Ra və Tev dən,yayınlanan Losancıles  musiqisini əks edən pop adlı musiqimizdir?

3-gərçək anlamda hansı təhlükələr musiqi varlığımızı hədələyir?

4-yerli (folkulor) musiqimizi xaqın içində hansı yollarla mənimsəyib, yaşatmalıyıq?

5-musiqi akademisi olmamasına rağmən, necə gərcək musiqiçilər yetiştirmək olar?

6-özəl musiqi evlərində çalışan yüzlərcə öyrənci var, bu sahədə çalışan gənclərin  verdiyi əməkləri,  nərəyə getməkdədir?

7-illərdir çaba göstərən qadın musiqiçilərin sorunları ,gərçəkdən çözüləcəkmi?

8-güney Az.nın,musiqi sənəti gərçəkdən ,hansı dərəcədə, hansı anlamda və durumdadır ?

Nə qədər bu aşırımları aşa bilməmişiq və bu sorunlar çözülməyib ,xalq nə dinlədiyini doğrucasina bilməyəcəkdir. Bu üzdəndə ,günü-gündən bələ bir səviyəsiz musiqilərin artmasıyla, silahsız ,musiqi mədəniyətimizə , məydan oxuyacaqlar.

1384(2005)

Qaynaqlar:

1-dinlə sazım, yazar :Səməd Çaylı

2-Təbriz və piramun, yazar :Şəfi Cəvadi

3-əz Səba ta Nima, yazar: Yəhya Ariyanpur

4-ba zemzemeye hezar dəstan, yazar :Seyid Cəvad Hüseini

5-yeni basıma hazırlanan ,tarixe Hünərestane musiqi ( Təbriz):Seyid Cəvad Hüseyni

6-əsre azadi,və iran ruznaməsi

7-fəslnameye musiqiye məqami,( 1377-78),(1998-99)

